
סאלמו כא כב


די ביין. פוניס סובﬞרי סו קאבﬞיסה אונה קורונה די אורו פﬞינו׃
5 לה בﬞידﬞה דימאנדו די טי. אי לי דיסטי לונגורה די דיאס פארה סיימפרי אי סיימפרי׃
6 סו אונרה איס גראנדי פור טו סאלבﬞאסייון. מאייסטאדﬞ אי אירמוזורה פוניס סובﬞרי איל׃
7 פורקי לו פונדראס פור בינדיסייוניס פארה סיימפרי. לו אליגראראס קון אליגריאה דילאנטי די טוס פﬞאסיס׃
8 פורקי איל ריי איסטה אינפﬞיגוזייאדﬞו אין ה׳. אי פור לה מירסידﬞ דיל אלטיסימו נון סי איסמובﬞירה׃
9 טו מאנו אלקאנסארה אה טודﬞוס טוס אינימיגוס. טו דיריגﬞה אלקאנסארה אה טוס אבוריסידﬞוריס׃
10 לוס פונדראס פור אורנו די פﬞואיגו אה לה אורה די מוסטרארליס טוס פﬞאסיס. ה׳ אין סו פﬞולור לוס דיסטרואירה. איל פﬞואיגו לוס קימארה׃
11 סו פﬞרוטו דיפירדיראס די לה טיירה. אי סו סימין די אינטרי לוס איזﬞוס די אומברי׃
12 פורקי בולבﬞיירון סובﬞרי טי מאל. פינסארון ארטיפﬞיסייו, קי נון פודﬞיירון קומפליר׃
13 פורקי לוס פונדראס קון סו איספאלדה בואילטה פארה פﬞואיר. קון טוס קואירדאס קומפונדראס קונטרה סוס פﬞאסיס׃
14 אינאלטיסיטי ה׳ אין טו פﬞורטאליזה. קאנטארימוס אי סאלמיארימוס טו באראגאניאה׃






כב


1 אל פרימיר קאנטאדﬞור. סובﬞרי לה סיירבﬞה די לה

